
MISA AGRADESEMENTU HODI SELEBRALORON PNTL BA DALA XIX
Dili-Atu komemora loron aniversariu PNTL (Polisia Nasional Timor-Leste) nian ba XIX (19), iha loron
Segunda feira dader ne’e, 25 Marsu 2019, Sekretrariu Estadu Protesaun Sivil Dr. Alexandrino Xavier
Araújo  akompanha  husi  Diretora  Geral  Servisu
Korporativu Sra. Guilhermina F.S. Ribeiro, partisipa
misa  agradesementu  hodi  komemora  aniversariu
PNTL Ba Dala XIX, hamutuk ho ofisias no membru
PNTLtomak,  ne’ebe  halao  iha  kapela  Centro
Formação Polícia (CFP) Comoro. Amu selebrante Pe.
Aniceto Barreto iha nia homilia durante misa hateten
mesmu PNTL  hasoru  dezafiu  oin-oin  maibe  tenke
simu obstaklu sira ne’e sai fali oportunidade. “Ohin
loron PNTL halo tinan 19 ona. Hanesan aifunan ida
karik komesa naklekar, nia naklekar ne’e laos liu husi dalan tol maibe hasoru dezafiu oin-oin. Dala
ruma PNTL hala’o serbisu ho diak maibe ema sempre kestiona PNTL nia servisu la profisional, la tuir
kódigu PNTL nian. Ida ne’e ita bele dehan katak hanesan ita lori hela kruz ne’ebe ita bo’ot sira tenke
simu. Maibe ita mos tenke agradese, tanba iha ema ne’ebé fo hanoin nafatin mai ita hodi hadia a’an
e sai hanesan lisaun ida atu halo mudansa ba pesoal no mos ba Instituisaun. Padre Aniceto hatutan
liu tan katak, Kuandu hetan dezafius PNTL labele dezanima, maibe halo obstaklu sira ne’e, sai fali
oportunidade diak, atu nune’e instituisaun no pesoal iha PNTL bele sai maduru liu tan. Iha segunda
leitura fo hanoin mai ita katak, hau mai atu halo tuir ita nia hakarak. Maria, Maromak bolu atu sai
instrumentu salvasaun nian, kriteria saida mak Maromak hili Nia sai Maromak nia inan. Ita hare iha
nia hatan, “hau ne’e Maromak nia atan deit, no halo tuir ita boot nia lia fuan. Ida ne’e fo hanoin mai
ita katak, nudar PNTL labele buka atu halo tuir ita nia hakarak rasik, maibe tenke buka hatene
estadu nia hakarak. Iha fatin hanesan, Komandante Jerál PNTL Komisariu Polísia Julio da Costa
Hornay hafoin selebrasaun misa ba jornalista sira hateten tinan-tinan molok selebrasaun aniversariu
sempre hala’o misa hodi hasa’e agradesimentu ba Maromak. “Kada tinan loron rua antes aniversariu
ami selebra hafoin lori aifunan ba kari’I iha jardim dos herois Metinaro no monumentu PNTL nian
iha Ministeriu Justisa hodi fó valor ba ita nia heroi sira liu-liu membru PNTL sira ne’ebe mate ona”,
hateten  Komandante  Jerál  PNTL  ne’e.  Komisariu  Polísia  Julio  da  Costa  koalia  mós  kona-ba
preparasaun komemorasaun aniversariu PNTL nian ba dala XIX iha ne’ebe parte parada, protokolu
ho buat hotu ita prepara ho kbi’it ne’ebe ita iha hodi selebra aniversariu ida ne’e. Hafoin remata
misa agradesementu ne’e, komisaun organizadora hamutuk ho komitiva sira, lori aifunan ba tau iha
semiteriu Jardim herois Metinaro, ne’ebe prezide husi komandante jeral PNTL. Hafoin fila husi
Metinaro kontinua tau fali aifunan iha monumentu dos martires iha resintu Ministeriu Justisa nia
oin, ne’ebe diriji husi segundu komandante jeral PNTL. Seremonia misa ne’e prejidi husi husi Pe.
Aniceto Maia da Costa, O. Carm, hamutuk ho amu Kapelaun PNTL Pe. Nelinho Americo Fereira
Soares, O. Carm, Pe. Fausto Tilman O.Carm, Pe. Agustinho Exposto O. Carm nomos Pe. Miguel
Arcanjo  Pr,  no  hetan  partisipasaun  masimu  husi  membru  PNTL  tomak  inklui  parseriu
dezenvolvimentu  sira.  #Elisa

